BANK ISHI

TaHJIOB UMKOHUSITUHY KEHTaUTUPaIL;

- polianaHuIIZia KyJalJuK (CcoAJaIvK)HU
Ba TE3JIMKHU OLIUPAJY;

- XapaXkaTJIapHU KHUCKApPTHUpPaJyd Ba BaKTHU
TeXXalau;

- GpaosuATH GUIAH OOFJIUK PUCKJIApPHU GOIII-
Kapuiiia épaam 6epaay;

- Typ/JiM HaB6aT/apAa TypMaclaH XU3MaT-
JapaaH poitjanaHany;

- QaosiusATH 6UJIaH GOFJIMK X0JIaT Ba BOKea-
Jlap 6yindya MabJayMoTJiapra 6epub 6opaau.

Kamuar yays:

- 6aHK THU3UMUHUHT PUBOXJIAHUILMATA Ba
riobasiaiyBura épjiam 6epaju;

- GaHKJIAPHUHT 3aMOHaBUH 6GaHK TU3WMMMHTIa
VMHTerpauusaaallyBUHU Te3/1allTUpajy;

- XU3MaT/JIapHU aMa/lla OMIMPHULIZAA HHCOH
OMUJIMHU Ba TYPJIH TYCUKJAPHU KaMalTUPaJy;

- KMLIWJapra 3aMOHaBUM XU3MaTJ/1ap OpKalu
bepuraH MMKOHUSTJAP acocUM Makcaf, 6yJiraH
)KaMUAT TapaKKUETUra, UHCOH ¢apoBOHJIMIHUTA
0JIM6 KeJagu.

TIJORAT BANKLARINING MOLIYAVIY BARQARORLIGINI TA’'MINLASH
BO‘YICHA XORI]J TAJRIBASI VA UNING AMALIY AHAMIYATI

Togayev Salim Sobirovich -
Samarqand iqtisodiyot va servis
instituti tayanch doktoranti

Annotatsiya: Maqolada tijorat banklarining moliyaviy barqarorligini ta’'minlash borasidagi ilmiy-nazariy qarashlar va
ilg‘or xorij tajribasi tahlil qilingan hamda uning amaliy ahamiyatini asoslashga xizmat qiladigan tavsiyalar, xulosalar

shakllantirilgan.

3APYBEXKHBIH ONBIT U ETO MPAKTUYECKOE 3HAYEHUE /111 PUHAHCOBOH
YCTOMYUBOCTH KOMMEPYECKUX BAHKOB

UHCMuMyma sKOHOMUKU U cepsuca

AnHomayus: B cmamve aHanusupyromcs HaQy4Ho-meopemuyeckue 832/150bl U nepedosoll Mupoegoli onbim 8 obsracmu
obecneveHus1 puHaHcosol ycmolluugocmu KoMMepyecKux 6aHKo8, a makxice dawmcst pekomeHdayuu U 8ui8odbl, cayxcaujue

060CHOBAHUIO ee npaKmuweCKoﬁ 3Ha4Yumocmau.

FOREIGN EXPERIENCE AND ITS PRACTICAL SIGNIFICANCE IN FINANCIAL
SUSTAINABILITY OF COMMERCIAL BANKS

Togayev Salim Sobirovich -

Abstract: The article analyzes scientific and theoretical views and advanced world experience in the field of ensuring the
financial stability of commercial banks, as well as recommendations and conclusions that serve to substantiate its practical

significance.

Kirish. 2020-2025 yillarga mo‘ljallangan
0‘zbekiston Respublikasining bank tizimini isloh qi-
lish strategiyasida tijorat banklarining kredit port-
feli va tavakkalchiliklarni boshqgarish sifatini yaxshi-
lash, kreditlash hajmlarining mo“tadil o‘sishiga
amal qilish, moliyaviy tavakkalchiliklarni baholash
uchun texnologik yechimlarni tatbiq etish mamlakat
bank tizimini isloh qilishning ustuvor yo‘nalishlari-
dan biri sifatida belgilangan[1]. Bu esa, tijorat bank-
larining moliyaviy barqarorligini ta’minlash bilan
bogliq bo‘lgan dolzarb muammolarni aniqlash va
ularni hal qilishning ilmiy asoslangan yo‘llarini
ishlab chiqish zaruriyatini yuzaga keltiradi.

Bugungi kunda Xalgaro valyuta fondi tomoni-
dan jami 39 ta asosiy va tavsiyaviy tusdagi Moliya-
viy barqarorlik (Finansial Soundness Indicators -
FSI) ko‘rsatkichlari chop etilgan bo‘lib, ularning 12
tasi asosiy (asosan banklar uchun), 27 tasi tavsiya-
viy (asosan boshqga moliyaviy tashkilotlar uchun)
tusdagi indikatorlar hisoblanadi[15]. O‘zbekiston
Respublikasi Markaziy banki ham tijorat banklari-
miz moliyaviy barqarorligi bo‘yicha Xalgaro valyuta
fondi tomonidan tavsiya etilgan 12 ta asosiy ko‘rsat-
kichlariga oid ma’lumotlarni e’lon qilib bormoqda.

Ayni vaqtda, respublikamiz tijorat banklari-
ning moliyaviy barqarorligini ta'minlash bilan bog'-
lig bo‘lgan dolzarb muammolarning (tijorat bankla-
rida aktivlarning rentabellik darajasini past ekanli-
gi, davlat tijorat banklarida kreditlardan ko‘riladi-
gan zararlarni qoplashga mo‘ljallangan zaxira ajrat-
malarini ushbu ko‘rsatkichning me’yoriy darajasi-
dan yuqori ekanligi va boshqalar) mavjudligini e’ti-
rof etish joiz.

Mavzuga oid adabiyotlar sharhi. Prof
0.Lavrushinning fikriga ko‘ra, tijorat banklarining
moliyaviy barqarorligini baholashda asosiy e’tibor
guruhlash va tarkibiy tahlilga qaratilishi lozim,
shundagina har bir guruh operatsiyalardan olingan
foydaning darajasi va barqarorligiga real baho be-
rish mumkin[2].

Biz O.Lavrushinning ushbu xulosasiga to‘liq
go‘shilamiz va qo‘shimcha sifatida, tijorat banklari-
ning moliyaviy barqarorligini baholashda qiyosiy
tahlil usuli ham muhim orin tutadi. Bunda qiyosiy
tahlilni boshga banklar bilan amalga oshirishni
magsadga muvofiq, deb hisoblaymiz.

N.Semenova, l.Ivanova, A.Vasilkinalar “Barqa-
rorlik - bu bankning butun rivojlanish davri davo-
midagi holatining sifat ko‘rsatkichi bo‘lib, tashqi va
ichki muhitning o‘zgaruvchan omillari sharoitida
muvozanatda bo‘lish va o‘ziga xos funksiyalarini
uzluksiz bajara olishi imkoniyati” degan xulosaga
kelganlar[3].

AQShlik igtisodchi olim Edvin Dj. Dolan tijo-
rat banklarining moliyaviy barqarorligini ta’'min-
lashda asosiy e’tibor yuqori likvidli aktivlar bilan
yuqori daromadli aktivlar o‘rtasidagi nisbatning
oqilona darajasini ta’'minlashga qaratilishi lozim,
deb hisoblaydi [6].

Xalgaro tiklanish va taraqqiyot banki ekspert-
larining tavsiyasiga ko'ra, tijorat banklari yalpi da-
romadlarining umumiy hajmida foizli daromadlar-
ning salmog'i kamida 70 foiz bo‘lishi kerak [7]. Bu-
gungi kunda respublikamiz tijorat banklarida bu
ko‘rsatkich sezilarli darajada past bo‘lsada, ekspert-
larning tavsiyasiga yaqinlashtirish lozim.

V.Usoskinning xulosasiga ko‘ra, tijorat banki-
ni haddan ziyod kapitallashib ketishi, 0‘z mablag'la-
riga bo‘lgan ehtiyojga nisbatan ortiqcha aksiyalarni
muomalaga chiqarish tijorat bankining moliyaviy
holatiga nisbatan salbiy ta’sirni yuzaga Kkeltirishi
mumkin. Chunki, kapital moliyalashtirishning nis-
batan gimmat shakli hisoblanadi, undan ko‘ra omo-
natchilarning mablag‘larini jalb qilish arzon va qu-
lay hisoblanadi [8].

V.Usoskinning ushbu fikri O‘zbekiston bank
amaliyoti uchun muhim amaliy ahamiyat kasb etadi.
Chunki, O‘zbekiston banklari passivlarining umu-
miy hajmida kapital nisbatan yuqori salmoqni egal-
laydi. Masalan, 2021 yilning 1 noyabr holatiga ko‘ra,
respublikamiz tijorat banklari passivlarining umu-
miy hajmida regulyativ kapitalning salmogi 16,7
foizni tashkil etdi [14].

AMian va A.Safining xulosasiga ko‘ra, uy
xo‘jaliklarining oz risklarini nazorat qilish imko-
niyatlarini firmalarnikiga qaraganda sezilarli dara-
jada cheklanganligi bois ularga berilgan kreditlarni
0‘z vaqtida gaytmaslik ehtimoli yuqoridir[4].

Dando va Skodberg tomonidan amalga oshi-
rilgan tadqiqot natijalari ko‘rsatdiki, reytinglar
o‘rtasidagi migratsiya matritsalari asosida ekstra-
polyatsiyalarni baholash yuqori reytingli kredit
portfellari uchun, shu jumladan, past defoltli kredit
portfellari uchun defolt maqomiga o‘tishni aniq
baholash imkonini beradi [5].

M.Gorsky, E.Reshulskayalar kengaytirilgan
ma'noda "moliyaviy barqarorlik” - bankning to'p-
langan likvidligi va o'z kapitali bo'yicha moliyaviy-
igtisodiy holatining xarakteristikasi, makroiqtisodiy
sharoitlarda kreditlash va investitsiya faoliyati so-
hasida beqgarorlik va tashqi (tartibga soluvchi organ
tomonidan belgilanadigan) va ichki (bankning kre-
dit strategiyasi bilan belgilanadigan) standartlarni
hisobga olgan holda moliyaviy natijaning saqlanishi
va o'sishini ta'minlaydi[11] deya ta’kidlaydi.

K.Kumar va A.Prakashlar “banklar uchun eng
ustuvor bo'lgan barqgarorlik masalalari moliyaviy
qulaylik, moliyaviy savodxonlik va energiya samara-
dorligi kabi biznes operatsiyalari bilan bevosita
bog'lig va banklar muhim jihatlarga emas, balki
bank faoliyatida barqarorlikning ijtimoiy jihatini hal
qilishga ko'proq e'tibor qaratmoqda”[10] deb o'z
fikrlarini bildirib o'tgan.

0.Sattarov “bank tizimi barqarorligi-bu Mar-
kaziy va tijorat banklari faoliyati davomida o‘z
funksiyalarini to‘laqonli bajara olishini ta’'minlagan
holda, rivojlanishga intilishdir” degan xulosaga kel-
gan[12].

Yo. Muxmudaliyeva “bank tizimi barqarorligi-
bu Markaziy va tijorat banklari faoliyati davomida
0‘z funksiyalarini to‘laqonli bajara olishini ta’'min-
lagan holda, rivojlanishga intilishdir” degan fikrga
kelgan[13].

Tadgiqot metodologiyasi. Tadqiqotning
magsadi bo‘lib, O‘zbekiston Respublikasi tijorat
banklarining moliyaviy barqarorligini ta’'minlash-
ning xorij tajribasi o‘rganilib, ilmiy-nazariy takliflar
va amaliy tavsiyalar ishlab chiqish hisoblanadi. Tad-
gigotda me’yoriy-huquqiy hujjatlar, foydalanilgan
adabiyotlar va internet ma’lumotlari rasmiyligi,
undagi iqtisodchi olimlarning mavzuga oid ilmiy-
nazariy qarashlarining qiyosiy va tanqidiy tahlilj,
ilg‘or xorij tajribasini o‘rganish va umumlashtirish
natijalari bilan belgilandi. Mavzuni o‘rganish davo-
mida umumiqtisodiy usullar bilan bir qatorda tizim-
li tahlil, umumlashtirish, abstrakt-mantiqiy fikrlash
kabi usullaridan foydalanilgan.

Tahlil va natijalar. Rivojlanayotgan mamla-
katlar bank amaliyotida ham tijorat banklarining
moliyaviy barqarorligini ta'minlash sohasida bank-
lardagi risk-menejment tizimini rivojlantirish, bank-
larning kapitallashish darajasini oshirish va likvidli-
ligini ta’minlash, tijorat banklari va aktivlarining
rentabellik darajalarini oshirishga qaratilgan ilmiy
tadqiqotlar olib borilmoqda.

1-rasm. Deutsche Bank da (Germaniya) sof foizli daromad va sof foyda
miqdori, mln. yevro[19]

Tijorat banklari foizli daromadlarining umu-
miy hajmida kreditlardan olingan foizli daromadlar
salmog‘ining yuqori va barqaror bo‘lishi ularning
moliyaviy barqarorligini ta’'minlashning asosiy
omillaridan biri hisoblanadi. Shu sababli, Xalgaro
tiklanish va taraqqiyot banki ekspertlari tomonidan
taklif etilgan sof foizli spred koeffitsiyentini me’yo-
riy darajasini ta’'minlash respublikamiz banklari-
ning kreditlardan olingan foizli daromadlarning
barqarorligini baholashda foydalanish, fikrimizcha,
muhim amaliy ahamiyat kasb etadi.

1-rasm ma’lumotlaridan ko‘rinadiki,
Deutsche Bank da sof foizli daromad miqdori 2019
yilda 2018 yilga nisbatan ko‘paygan. Ammo, 2020
yilda sof foizli daromad miqdori 2019 yilga nisbatan

sezilarli darajada kamaygan. Deutsche Bank da sof
foyda miqgdori 2019 yilda 2018 yilga nisbatan
ko‘paygan. Ammo, 2020 yilda sof foyda miqdori
2019 yilga nisbatan sezilarli darajada kamaygan.

Deutsche Bank da 2020 yilda 2019 yilga nis-
batan sof foyda miqdorining kamayganligi mazkur
davrda sof foizli daromad miqdorining kamaygan-
ligi bilan izohlanadi va ushbu holat bankning moli-
yaviy barqarorligini ta’'minlash ta’'minlash nugqtai-
nazaridan salbiy holat hisoblanadi.

Bank of America bankining moliyaviy barqa-
rorligiga baho berish maqsadida regulyativ kapitali-
ning passivlari hajmidagi salmog‘i ko‘rsatkichini
tahlil gilamiz.

W Passivlar, mlrd. dollar

2354 2434

2018 y. Jo1s
y.

B Regulyativ kapital, mlrd. dollar

Regulyativ kapitalning passivlar hajmidagi salmog’i, %

[ \2—6-5.11,3_,_,_ A 264 1.08

2819

2020y.

2-rasm. Bank of America ning passivlari, regulyativ kapitali va
uning passivlar hajmidagi salmog'i[16], foizda

2-rasm ma’lumotlaridan ko‘rinadiki, 2020 yil-
da 2018 yilga nisbatan Bank of America bankining
passivlarining o‘sish sur’ati 19,7 foizni tashkil etga-
ni holda, uning regulyativ kapitalini o‘sish sur’ati
2,6 foizni tashkil etgan. Bu esa, moliyaviy barqaror-
ligini ta’'minlash ta’minlash nuqtai-nazaridan salbiy
holat hisoblanadi.

2-rasmdan ko‘rish mumkinki, Bank of
Amerika passivlarining umumiy hajmida regulyativ
kapitalning salmog‘i 2020 yilda 2018 yilga nisbatan

1,7 foizli punktga pasaygan. Bu esa, uning inves-
titsion jozibadorligini ta’'minlash nuqtai-nazaridan
salbiy holat hisoblanadi. Chunki, regulyativ kapital-
ning passivlar hajmidagi salmog‘i qanchalik yuqori
bo‘lsa, bankning to‘lovga qobillik darajasi shuncha-
lik yuqori bo‘ladi. Taraqqiy etgan mamlakatlar
banklarining moliyaviy barqarorligini ta’'minlashda
gimmatli qog‘ozlarga qilingan investitsiyalar mu-
him o'rin tutadi.

1-jadval
Benk of Amerikaning (AQSH) qimmatli qog‘ozlarga qilingan investitsiyalarining
miqdori va darajasi [17]
2018 y. 2019y. 2020y.
Qimmatli qog‘ozlarga gilingan investitsiyalar miqdori, mlrd. dollar 441 472 684
Qimmatli qog‘ozlarga gilingan investitsiyalarning brutto aktivlar
hajmidagi salmog'i, % 18,7 32,9 24,3

1-jadvalda keltirilgan ma’lumotlardan ko‘rish
mumkinki, Benk of Amerika tomonidan gimmatli
gog'ozlarga qilingan investitsiyalar summasi 2019
yilda 2018 yilga nisbatan sezilarli darajada oshgan.
Ammo, ushbu ko‘rsatkich 2020 yilda 2019 yilga
nisbatan kamaygan.

1-jadval ma’lumotlari ko‘rsatadiki, Benk of
Amerika aktivlarining tarkibida qimmatli qog‘ozlar-
ga qilingan investitsiyalar sezilarli darajada yuqori
salmoqni egallaydi. Bu esa, Benk of Amerikaning lik-
vidliligini va moliyaviy barqarorligini ta’'minlashda
muhim o‘rin tutadi.

Bank of America bankining pul shaklidagi
yugqori likvidli aktivlarining brutto aktivlar hajmida-
gi salmogi 2020 yilda 2018 yilga nisbatan 6,6 foizli

punktga oshgan. Bu esa, ushbu bankning moliyaviy
barqgarorligini ta’'minlash nuqtai-nazaridan ijobiy
holat hisoblanadi.

50 -
-
% - | Likvid aktivlar
2018y. o
2019y. 2020y.
2018y. 2019y. 2020y.

m Likvid aktivlar 157,4 161,6 380,4
m Likvid aktivlarning brutto

aktivlar hajmidagi salmog’i 6,9 6,6 13,5

3-rasm. Bank of Americaning pul shaklidagi yuqori likvidli aktivlari dinamikasi
va darajasi[17], foizda

3-rasmda Kkeltirilgan ma’lumotlardan ko‘rina-
diki, Bank of America bankining pul shaklidagi
yuqori likvidli aktivlarining miqdori 2020 yilda
2018 yilga nisbatan yuqori darajada oshgan hamda

2018-2020 yillarda o'sish tendensiyasiga ega bo‘l-
gan. Bu esa, sezilarli darajada yuqori bo‘lgan o'sish
sur’ati bo‘lib, bankning moliyaviy barqarorligini ta’-
minlash nuqtai-nazaridan ijobiy holat hisoblanadi.

2-jadval
Germaniya bank tizimining moliyaviy barqarorlik ko‘rsatkichlari-FSI
(Financial Soundness Indicators)[20]

Asosiy ko‘rsatkichlar, foizda Indicator (in %) 01.01.17 | 01.01.18 | 01.01.19 | 01.01.20 | 01.01.21
Regulyativ kapitalning tavakkalchilikni hisobga olgan holdagi
aktivlarning umumiy summasiga nisbati-Regulatory capital to risk- | 18.79% | 19.38% | 18.90% | 18.58% | 19.19%
weighted assets
[ darajali kapitalning tavakkalchilikni hisobga olgan holdagi
aktivlarning umumiy summasiga nisbati-Regulatory Tier 1 capital 16.28% | 16.93% | 16.62% | 16.54% | 17.15%
to risk-weighted
Zaxiralar che.glrllgan holda harak.at'sm kredltlellr/]aml kapital- 14.68% | 11.89% | 9.06% 6.78% )
Nonperforming loans net of provisions to capital
Harakatsiz kreditlar/jami kreditlar miqdori-Nonperforming loans 1.71% 1.50% 1.24% 1.05% )
to total gross loans
Aktivlar rentabelligi-Return on assets 0.37% 0.37% 0.32% 0.26% 0,22%
Kapital rentabelligi-Return on equity 6.57% 6.32% 5.08% 4.13% 3,81%
Foizli marja/yalpi daromad-Interest margin to gross income 71.21% | 69.55% | 72.32% | 69.47% | 67,34%
f‘ri)cl(z):rllzhara]atlar/yalpl daromad-Noninterest expenses to gross 69.26% | 71.91% | 73.09% | 75.99% | 72,26%
Likvid aktivlar/jami aktivlar-Liquid assets to total assets 44.84% | 45.93% | 12.69% | 19.72% | 25,63%
Likvid aktivlar/qisqa muddatli majburiyatlar-Liquid assets to 146.62 51.25% 151.70 161.25 169,64
short-term liabilities % o % % %
Jami kapital /jami aktivlar-Capital to assets ratio 5.98% 6.33% 6.47% 6.31% 5,93%

Germaniya bank tizimining moliyaviy barqga-
rorlik ko‘satkichlarini mamlakatimiz bank tizimi-
ning ushbu ko‘satkichlariga nisbatan giyosiy tahlil
giladigan bo‘lsak, regulyativ kapitalning tavakkal-
chilikni hisobga olgan holdagi aktivlarning umumiy
summasiga nisbati, I darajali kapitalning tavakkal-
chilikni hisobga olgan holdagi aktivlarning umumiy
summasiga nisbati, harakatsiz kreditlarni jami kre-
ditlar miqdoriga nisbati va likvid aktivlarni jami
aktivlarga nisbati ko‘rsatkichlari darajasi deyarli bir
xil tashkil etgan. Zaxiralar chegirilgan holda hara-
katsiz kreditlarni jami kapitalga nisbati yuqori,
aktivlar rentabelligi past, kapital rentabelligi past,

foizsiz harajatlarni yalpi daromadga nisbati baland,
jami kapitalni jami aktivlarga nisbati past ekanligi
banklarning moliyaviy barqaroriligi ta'minlash ji-
hatdan salbiy holat hisoblanadi. Foizli marjani yalpi
daromadga nisbati baland, likvid aktivlarni qisqa
muddatli majburiyatlarga nisbati baland ekanligi
banklarning moliyaviy barqaroriligi ta’minlash
jihatdan ijobiy holat hisoblanadi.

Xulosalar va takliflar. Taraqqiy etgan mam-
lakatlarning tijorat banklarida sof foizli daromad-
larning barqaror darajasini ta’'minlanganligi moliya-
viy barqarorlik darajasini ta’'minlashning asosiy
omillaridan biri hisoblanadi.

Regulyativ kapitalning passivlar hajmidagi
salmog‘ining barqaror darajasini ta’'minlash trans-
milliy banklarning moliyaviy barqarorligini ta’'min-
lashda muhim o'rin tutadi.

Taraqqiy etgan mamlakatlar amaliyotida tijo-
rat banklari qimmatli qog‘ozlarga investitsiya qilish
orqali joriy likvidliligini ta’minlaydi va daromadlari
miqdorini oshirish imkoniyatiga ega bo‘ladi.

Fikrimizcha, tijorat banklarining moliyaviy
barqarorligini ta’'minlash borasidagi ilg‘or xorij taj-
ribasidan O‘zbekiston bank amaliyotida foydalanish
uchun quyidagi tadbirlarni amalga oshirish magq-
sadga muvofiqdir:

1. Rivojlanyotgan davlatlarda moliya bozorla-
ri rivojlanmaganligi, Markaziy bankning monetar
siyosatida noaniqliklarning mavjudligi, soliq siyosa-
tini takomillashmaganligi va boshqa omillar xo‘jalik
sub’ektlarining moliyaviy holatiga nisbatan salbiy
ta’sirni yuzaga keltiradi. Bu holatlar, pirovard nati-
jada, xo‘jalik sub’ektlarining pul oqimining barqa-
rorligiga salbiy ta’sir ko‘rsatadi. Buning natijasida
tijorat banklaridagi talab qilib olinadigan depozitlar
va jamgarma depozitlari qoldiglarining nobarqa-

rorligi kuchayadi. Shu sababli, fikrimizcha, rivojla-
nayotgan mamlakatlar sharoitida talab qilib olinadi-
gan depozitlar, yuridik shaxslarning jamg‘arma
depozitlarining qoldiglariga nisbatan tijorat bankla-
rining likvidli aktivlarini kamida 50 foiz miqdorida
saqlab turishni magsadga muvofiq deb hisoblaymiz.

2. Transmilliy banklarning sof foizli daromad-
ning yuqori va barqaror darajasini ta’'minlash, re-
gulyativ kapitalning passivlar hajmidagi salmogi-
ning barqarorligini ta'minlash va qimmatli qog‘oz-
larga qilingan investitsiyalarning brutto aktivlar
hajmidagi yuqori va bargaror darajasini ta’'minlash
yo'li bilan moliyaviy barqarorlikni ta’'minlash bora-
sidagi tajribasi O‘zbekiston tijorat banklari uchun
muhim amaliy ahamiyat kasb etadi.

3. Xalqaro tiklanish va taraqqiyot banki eks-
pertlarining tavsiyasiga ko‘ra, tijorat banklari yalpi
daromadlarining umumiy hajmida foizli daromad-
larning salmog‘i kamida 70 foiz bo‘lishi kerak. Shuni
inobatga olib, mamlakatimiz tijorat banklarida ham
foizli daromadlarining umumiy hajmida kreditlar-
dan olingan foizli daromadlar salmog‘ini yuqori va
barqaror bo‘lishini ta'minlash lozim.

